LAXSTOO
800MG/5ML

Magnesium Hydroxide (800mg/5mil)

Risalah ini menjawab beberapa
soalan lazim tentang LAXSTOO. la
tidak mengandungi semua
maklumat yang tersedia. la juga
tidak menggantikan tempat ahli
farmasi atau doktor anda.

Semua ubat mempunyai risiko dan
manfaat. Ahli farmasi atau doktor
anda telah mempertimbangkan
risiko anda mengambil LAXSTOO
berbanding manfaat yang mereka
jangka untuk anda.

Simpan risalah ini bersama ubat.

Anda mungkin perlu membacanya
lagi.

Apakah kegunaan LAXSTOO

LAXSTOO digunakan untuk
melegakan dari masalah sembelit
sekali-sekala.

Bagaimana LAXSTOO berfungsi

Magnesium Hidroksida dalam
LAXSTOO berfungsi dengan
menarik air ke dalam usus, suatu
kesan yang membantu untuk
menyebabkan pergerakan usus.

Tanya ahli farmasi atau doktor anda
sekiranya anda mempunyai
sebarang pertanyaan tentang ubat
ini.

Sebelum mengambil LAXSTOO

-Bila tidak boleh mengambil

Jangan mengambil LAXSTOO
sekiranya anda:

e mengalami masalah buah
pinggang.

¢ Mengalami sakit di bahagian
perut, berasa loya, muntah-
muntah, perubahan tabiat
membuang air besar lebih dari 2
minggu

o mengamalkan diet terhad
Magnesium, menggunakan
pelawas lebih dari seminggu atau
pendarahan rektum.

e mempunyai sejarah hipersensitif
kepada Magnesium Hydroxide
atau komponen-komponen lain
dalam produk.

-Sebelum mula mengambil

Kehamilan dan penyusuan badan:

Penggunaan semasa hamil dan
sedang menyusu sepatutnya
dielakkan melainkan dengan
nasihat doktor. Tanya doktor anda
untuk mendapatkan nasihat
sebelum mengambil ubat-ubatan.

-Jika mengambil ubat-ubat lain

Maklumkan ahli farmasi atau
doktor anda sekiranya anda sedang
mengambil ubat lain, termasuk
yang dibeli tanpa preskripsi dari
farmasi, pasaraya atau kedai
makanan kesihatan. Interaksi boleh
diminimumkan dengan
menjarakkan Magnesium
Hydroxide dan sebarang ubat lain
selama 2-3 jam.

Cara menggunakan LAXSTOO

-Berapa banyak harus digunakan

Kanak-kanak < 2 tahun:
Dapatkan nasihat doktor.

2-5 tahun:
5ml (1 sudu teh) atau seperti yang
diarahkan oleh doctor.

6-11 tahun:
5ml hingga 10ml (1 hingga 2 sudu
teh).

>12 tahun dan orang dewasa:
10ml hingga 20ml (2 hingga 4 sudu
teh).

-Bila perlu digunakan

LAXSTOOQ patut diambil sekali
sehari, sebaiknya diambil sebelum
tidur.

-Berapa lama perlu digunakan

Teruskan penggunaa ubat ini untuk
tempoh tidak melebihi 3 hari
melainkan disyor oleh doktor anda.

-Jika terlupa menggunakan

Rujuk kepada doktor atau ahli
farmasi anda tentang apa yang
perlu dilakukan jika anda terlupa
menggunakan ubat ini.

-Jika mengambil berlebihan

(terlebih dos)

Gejala kerengsaan gastrousus dan
cirit-birit berair, penurunan tahap
Magnesium dalam darah (gejala
yang termasuk loya, muntah,
memerah, dahaga, tekanan darah
rendah, mengantuk, kekeliruan,
kehilangan refleks tendon, otot
lemah, kesukaran  pernafasan,
degupan jantung tidak sekata, koma
dan degupan jantung berhenti
secara tiba-tiba.

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini perlu dilakukan
walaupun tiada sebarang kesan
keracunan atau rasa tidak selesa.

Anda mungkin memerlukan
perhatian perubatan segera.

Semasa menggunakan LAXSTOO

-Perkara yang perlu dilakukan

Goncang botol sebelum guna.

Minum segelas penuh air (8 0z)
untuk setiap dos. Jika anda akan
mula mengambil ubat baru yang
lain, maklumkan ahli farmasi atau
doktor anda yang anda sedang
mengambil LAXSTOO.

-Perkara yang tidak boleh
dilakukan

Jangan mengambil melebihi dos
yang dinyatakan.

Perkara yang perlu diberi
perhatian

Berhenti menggunakan ubat ini jika
anda mempunyai pendarahan
rektum atau tiada pergerakan usus
selepas 6 jam mengambil produk
ini.

Gejala ini boleh menjadi tanda
kepada satu keadaan serius.

Kesan-kesan sampingan

Mungkin menyebabkan cirit-birit,
sesuatu kesan bergantung kepada
dos dan peningkatan tahap
Magnesium dalam darah mungkin
berlaku, biasanya pada orang
dengan kerosakan buah pinggang.

Sangat jarang, kesan serius yang
berlaku seperti ketidakseimbangan
elektrolit, kekeliruan, degupan
jantung tidak sekata, kekejangan
otot , dan keletihan dan rasa lemah
atau letih luar biasa.

Lain-lain kesan sampingan
termasuk kembung, loya,
pembentukan gas dan selalu rasa
haus.

Jika anda mengalami kesan
sampingan maklumkan doktor atau
ahli farmasi anda.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers — Reporting Side
Effects to Medicines (ConSERF) or
Vaccines (AEFI)].

Cara penyimpanan dan
pelupusan LAXSTOO

-Penyimpanan
Simpan pada suhu kurang daripada

30°C. Simpan jauh daripada
jangkauan kanak-kanak. Pastikan
bekas sentiasa ditutup rapat dan di
tempat yang kering. Jangan
dibekukan.

-Pelupusan
Ubat-ubatan tidak harus dilupuskan

melalui air buangan atau sisa isi
rumah. Sila rujuk kepada ahli
farmasi anda mengenai cara yang
betul untuk melupuskan ubat yang
tidak diperlukan lagi.Langkah-
langkah ini dapat membantu
melindungi alam sekitar.

Maklumat lanjut

-Rupa dan warna produk

LAXSTOO adalah cecair likat
berwarna putih kekuningan legap
dengan perasa raspberi dalam botol
plastik 100ml.

-Bahan-bahan kandungan

-Bahan aktif:
Setiap 5ml mengandungi 800mg
Magnesium Hydroxide.

-Bahan-bahan tidak aktif:

Xylitol, Glycerin,
Hydroxyethylcellulose, Xanthan
Gum, Potassium Citrate, Raspberry
flavour dan Purified water.

-Nombor MAL.:
MAL11085006X

Pengilang:

HOE Pharmaceuticals Sdn. Bhd.
Lot 10, Jalan Sultan Mohamed 6,
Bandar Baru Suleiman,

42000 Port Klang, Selangor,
Malaysia.

Pemegang Pendaftaran Produk:

HOE Pharmaceuticals Sdn. Bhd.
Lot 10, Jalan Sultan Mohamed 6,
Bandar Baru Suleiman,

42000 Port Klang, Selangor,
Malaysia.

Tarikh kemaskini RiIMUP :
06/12/2022

Nombor Siri:
NPRA(R4/1)281118/00359




